
Puhigu 
 

Kundi ηↄ daliri yila gbansabila tiηgban zaηgama 
tuma duu laɣingu shɛli bɛ ni boli PAORP-VWC 
nti tabili KiRA kpaηmaη puuni na. 

Ti puhiri ka paɣri kpaηmaηa ti tabi sↄη shɛli 
kpamba shɛba ban bɛ PAORP-VWC yuya ηan 
doli na ηↄ niη: Dr. Ndonwie Peter, Dr. Muma 
Bili, Mr. Awambeng Azeh, Ms. Felicia 
Amoanab, Ms. Matilda Nsiah, Ms. Agiiba Mary, 
Ms. Priscilla Yeli-oni, Ms. Fati Wunaate, Mr. 
Ndifor Luciani, Mrs. Melani Zofoa nti pahi Mr. 
Mohammed Yakubu. 

PaYiri suη lahi chani Ms. Katja Zug, Ms. Stefanie 
Komarek nti tabili Mr. Andreas Boening nti pahi 
tuun tumdiba zaa zaη ti KiRA. Bɛ nyɛla ban za ti 
nyaaηa saha kam n-wuhiriti sↄchibisi nti pahi 
tabibi baηsim tabi sↄη saha kam t iyi mali di 
bukaata ka naan yi niη dagↄniya hali ka tuma ηↄ 
ti kooi ni nasara ka yi palo na.  

Puhiri suη n-lahi m-bↄηↄ zaη ti tuma duri 
biɛhigu maaligu laɣinsi ban zabiri bihi 
hachinima Ghana ηↄ ni tↄɣino mini pahigu 
shɛηa bɛ ni niη tuma ηↄ tumbu ni.  

Din bahindi nyaaηa, kundi ηↄ paloni yihibu 
naan ku tooi niη tabata, di yi di pala jaamani 
(BMZ) laɣidibo fukumsi yaɣili kpaηmaηa mini 
bɛ tabi sↄη zuɣu nti pahi Kinderrechte Afrika 
e. V. (KiRA). Ti puhiri suη chani bɛ gba sani. 

PAORP-VWC MINI KiRA NI NYƐ SHƐBA 
 

PAORP-VWC zaηgama tumaduu din yuuni salo 
biɛhi suη mini lɛbigimsim zuɣu ka bɛ tumdi 
Ghana ηↄ zaη gbaai yuuni 2008 la ni Cameroon 
din nyɛ gbansabila tiηgbana puuni yini 2010 la. 
Tumaduu ηↄ nyɛla ban mali shɛhira gbaη 
tiηgbana ayi ηↄ ni din wuhiri ni bɛ pala 
tumaduu’ shɛli ban tumdi bↄri laɣinyↄri.  

Ghana ηↄ, PAORP-VWC nyɛla ban mali 
tumaduri bↄba anu zuɣu: Tolon bↄbili, 
Kumbungu bↄbili, Gushegu bↄbili, 
Tatale/Sanguli bↄbili ni Zabzugu bↄbili. Laɣingu 
maa tuma bↄbimi gili biɛr’ suη yaɣa zaa, di yi niη 
ka boli yoli mini gaηbu ni dundↄna puuni zaba 
mini boli yoli zaη jɛndi paɣiba mini bihi biɛh’ 
suη. Lala Ʒinɛli puuni barina ηↄ tuhikari zuɣu, 
PAORP-VWC kpala vihisi sↄya ni bɛ vihi m-baη 
daliri kpani shɛli din tahi zaba, boli yoli, ni 
gaηbugaηbu zaη jɛndi paɣiba mini bihi.  

Vihigu maa jɛnda ni kuli yɛn dalim yaɣ’ shɛηa n-
nyɛ: paɣiba mini bihi biɛh’ suη toon’ tibↄ ni bɛ 
gubu, ni bihi zubu tuhi nyaη, ni bihi gbaai ti mini 
doo daη kundi tuhi kari, ni bihi shikuruti mini 
karim baηsim kpaηsibu, ni paɣiba biɛh’ suη 
mini nuuni tuumbaηsim yɛligibu zaη chaη 
ninvuɣu’ shɛba zuɣu tini zabiri di n-tiɣi polo.  

PAORP-VWC gbunila kpalanzuya ni asanzanima 
mini tumaduri kpamba zaη gbaai bↄbili kam 
kamani salo biɛh’ suη tumaduu yaɣili, fukumsi 
buɣibahi ban guli tiηa tarisi Ghana ηↄ, Ghana 
salo sunsuuni fukumsi buɣibahi, Dundↄηni 
gomnanti nima, Jama yaɣa kpamba, nti tabili 
tiηa nanima mini tiηa kpamba ni yɛli ka di zani 
nima za ani ban pahi.  

Kinderrechte Afrika e. V. (KiRA) laɣingu din 
zaηa ti gbansabila tiηgbana bihi biih’ suη 
Jaamani tiηgbana la nyɛla bɛ ni daa kpa shɛli 
yuuni 1995 tiηa yuli booni Lahr, Jaamani 
tiηgbana ni. Lala laɣiηgu ηↄ nyɛla din tumdi 
tuma gbansabila tiηgbani shɛηa ni pumpↄη’ 
kamani Benin, Cameroon, Ghana, Mali ni Togo 
n-zaη ti bi’ shɛba bɛ ni mↄη bɛ biɛh’ suη, ni bɛ 
ni siη bi’shɛba, ti yi doli UN zalisi zaη jɛndi bihi 
biɛh’ suη yɛla yɛla ni gbaηsabila tiηgbana bihi 
hachinima mini biɛh’suη bↄ n-ti. Ban su ka 
yuuni KiRA laɣiηgu tumaduu ηↄ nyɛla nin’ 
kpɛma ban milinsi zooi gbansabila tiηgbana ni, 
nti pahi baηdi’ kuɣila zaη jɛndi lɛbiginsim mini 
laɣim gbaai, gbibiri suη polo.  

KiRA's laɣingu niya nyɛmi ni di sↄη bↄ gubu ni 
tiηgbana din yɛn gooi biɛh’ suη tooni tibo sↄya 
n-ti bia kam dibahibahindi gbaηsabila 
tingbana- ni biɛh’ shɛli din pali, ka viɛligi, ka 
tibigi:  

→ Bihi gu ka taɣi ka che zaba balibu kam, ni 
boli yoli, zaη yɛlibↄr’ bihi leei daliri zaη pa 
bihi zaɣu, ni gaηbu, ni che n-jɛli nti tabili 
suhuyurilim. 

→ Bia kam malila hachi, mini daliri sↄya yooi 
ti, ni tahima yim. 

→ Bihi ninsalasili tibigibu mali jilima pam, bihi 
zoobu sochi dolila suhudoo din  bɛ daη ni, 
ka laɣim she m-mali ni nyamno Ʒinɛli min’ 
bɛ biɛhigi ni. 

Lala ηↄ zuɣu, KiRA niya nyɛ bɛ zooi bihi mini 
bipola din yɛn che ka bɛ baη sↄhibiɛɣuni biɛhigu 
ka tooi saɣi deei daη mini tingbani ni Ʒinɛli 
hachinima din Ʒi bɛ zuɣu. Din yɛn che KiRA 
laɣiηgu nin tↄɣino mini kpaηmaηa din mali nii 
nyambↄ, bɛ kpuɣila sↄchibisi din kuli dahila bihi, 
mini siyaasa toondannima ni biɛhigu 
maliguyilinima.  

Bachikↄba Zanzalizaani 
 

ACRWC African Charter on the Rights and Welfare of the Child (Gbaηsabila fukumsi zaligu 
zaη chaη bihi hachinima mini biɛh’ suη polo) 

Art. Article (lahibachuri) 

BMZ Federal Ministry for Economic Cooperation and Development of Germany  
(Tiηgbani tuma duzuɣu zaη ti laɣingbaai ni lɛbigimsim din be Jaamani) 

CCG Criminal Code of Ghana (Gana tuumbiɛri zaligu) 

CEFM Child, Early and Forced Marriage (Bia, Dan doo kundi mini mirisi ti doo) 

CG The Constitution of Ghana (Gana Tiηgbani fukumsi buku) 

CRC The United Nations Convention on the Rights of the Child (TiNduya nangbani yini 
laɣingu zaη jɛndi bia hachinima)  

GCA Ghana Children’s Act (Ghana bihi zaligu) 

KiRA Kinderrechte Afrika e. V. 

PAORP-
VWC 

Pan-African Organisation for Research and Protection of Violence on Women and 
Children (Gbaηsabila tiηgbana Ʒiɛngama laɣingu zaη jɛndi vihigu ni gulinsi zaη 
paɣiba ni bihi)  

Kundivihira 
 
Kundi ηↄ nyɛla din sabi n zaηyi taada nima mini zalkpan shɛηa sokam ni saɣiti ηa n-pɛ n-doli gbunni 
ηↄ. 

 
 Gbaηsabila fukumsi zaligu zaη chaη bihi 

hachinima mini biɛh’ suη polo. 
Din saɣiti yuuni 1990, ka niη yaa yuuni 
1999, ka dihi nuu yuuni 1997 ka Ghana 
vihi nyɛli di zaη chaη yuuni 2005 

 Bia mini daη biɛh’ suη zalikpana   
Din zaη zali 2014 la, ka paɣiba mini dabba 
ni bihi ni Ʒiɛneli gulinsi tuma duu din bɛ 
Ghana, saɣi deeli 2014 maa 

 Ghana ninvuɣi yↄlim zaligu (Act 602) 
Din pili 1998, ka malisabbi 2001 

 Ghana bihi zaligu (Act 560) 
Din pili 1998, ka malisabbi 2016 zaηti bihi 
(malisabbi) zaligu (Act 937) 

 Ninsala kↄhigↄ zaligu (Act 694) 
Din zani 2005 

 Tiηgban sↄchib’ kↄba din yɛn gu ka taɣi 
doo dan kundi Gana puuni 2017 – 2026 
Din kpa yuuni 2016 ka yina tuma duu din 
jɛndi bihi mini Ʒiɛneli gulunsi 

 Doɣimnim’ mini Kumnim’ sabbu zaligu 
(Act 1027) 
Din pili 2020 

 Gana Tiηgbani fukumsi buku 
Din pili 1993, ka mali  sabbi 1996 

Tuuli lahibali 
 

Gana gomnanti saɣiya ti ka dihi nuu dunia 
tiηgbana zaa zalikpani shɛli din zani ti bihi 
hachinima mini biɛh’suη bↄ n-ti ba, di zalikpana 
maa puuni shɛli n-nyɛ sↄchibisi zaη chaη bihi 
hachinima mini biɛh’suη bↄ n-ti (CRC) 1990 n-ti 
pahi gbaηsabila tinsi laɣingu zaη jɛndi bihi 
hachinima mini biɛh’suη zuɣu lihibu (ACRWC) 
2005. Dimbↄηↄ zuɣu, ka ti daa niη dawama n-
zani tuhi yim din kuli yɛn niη ka bihi biɛh’sun 
mini bɛ hachinima tibu ηↄ nya naba zani Gana. 

Ti pali lala alikawuli ni talahi shɛli ti ni zaη pa 
timaηa zuɣu, Gana bↄla soya din gbaai kamani 
zalisi mini zalkpana nti pahi sochibisi ka di niya 
kuli nyɛla di ni yɛn niη shɛm ka biɛh’suη mini 
bihi hachinima bↄ n-ti ba zalisi nyɛ naba zani 
Gana ηↄ. Din nyaaηa, lala nia ηↄ maa na pala din 
dii nya naba zani. Ka di daliri puuni shɛli nyɛ. 
Zuliya teltↄɣa birilim- dama zalikpana pam beni 
ka di sabbu nyɛla nashaarasili– ka lala zuɣu che 
ka di gbaabu niη tom. Din bↄηↄ zuɣu, soya kuli 

yooni zaηti bihi ni bɛ tooi bↄhiri bɛ hachinima 
mini bɛ iɛh’suη bↄ n-ti yɛla tiηgbani ηↄ. 

Lahibali kundi ηↄ shɛli ti ni sabiri zuηↄ ηↄ nia 
nyɛla di soηsi zaη chaη zal’shɛli din pun bɛni 
maa tuma tumbu polo ni di nama zanibu din 
kuli yɛn che ka di gu ka taɣi biɛh’suη mini hachi 
shɛηa bɛ ni mali ti zuɣu ɣana ηↄ. Vihigu ηↄ 
lahibali nyɛla din yɛn laɣim kundibila laasabu ka 
di shɛhira ni kundivihira nyɛ tiηgbana zalikpana 
sabbu, tↄɣino mini salo pahigu, ka di ni leei 
saɣisigu ni teebu zaη ti nira kam ηu yɛn zabi 
hachinima mini bii biɛh’suη bↄ n-ti zuɣu bↄbili 
kam. Di ni sↄη tiηgbana ηↄ mini biɛh’suη bↄ n-ti 
laɣinsi tumayili nima. 

Kundi ηↄ nyɛla din lɛbigi Baasali, Dagbani, n-ti 
pahi Kpuηkpaanli. Ka lala kundi lɛbigira kuli nyɛ 
din laɣim zalisi mini zalikpana, amaa pa fasara 
zilinli maa maηmaηa bachi kurita n-nyɛ li. 
Tↄɣinↄ mini pahigu kam nyɛla ti ni zaη shɛli pahi.  

Vihigu biɛhigu 
 

Kundi ηↄ nyɛla ti ni paripiibↄba ni yaɣa tinsi 
zalisi mini zalikpana zaη jɛndi bihi biɛh’suη mini 
hachinima tibu. Di pula yaɣa anahi. 

Yaɣili tuuli I ηↄ nyɛla din kahigiri bihi hachinima 
mini biɛh’suη bↄ n-ti daanfaani. Ka yaɣa ηan 
doli nyaaηa ηↄ mii nyɛ din yɛri jɛndi bihi 
doɣiridabisa sabbu (yaɣili din pahiri ayi II), Yaɣili 
din pahiri ata III mii nyɛ din kahigiri bihi gbaai ti 
mini doo daη kundi, nti pahi yaɣili anahi IV, di 
mii kahigirimi n-jɛndi bihi zubu. Lala yaɣa ηↄ 
maa nyɛla ηan mali alibarika ni anfaani n-zaη ti 
bihi, dama bɛ hachinima tibu mini biɛh’suη bↄ 
n-ti nyɛla to gↄgaliga. 

Yaɣili kam piligu piinimi ni kahigibu zaη jɛndi 
zaη tum tuma din kuli nyɛ tɛltↄɣikpani. Zalisi 
mini sochibisi maa dii pala din laɣim shɛli kam, 
amaa ka leei mali tarisi din lunzahim zalikpana 
maa sochibisi din kuli kpa. 

Din paya nyɛla kahigibu. Kahiginu yaɣili ηↄ maa 
nia kuli nyɛla di sↄη bↄ tↄɣinↄ* zaη ti zalikpan‘ 
shɛηa din nyɛ yɛltↄɣa muna. Din lahi pahi nyɛla 
di sↄηsi m-bↄ neesim ti ban karinda zaη chaη 
zalikpana zaη tum tuma nti pahi yɛltↄɣimuɣisira 
din na kuli beni. 

Tↄɣinↄ maa gbunni, hankali pahigu zaη tum 
tuma* n-doli na. din bↄηↄ zaa nyɛla pahigu zaη 
chaη so’shɛηa bilichinima ni yɛn doli n-tooi 
kpaηsi bihi hachinima tibu, ka tooi gu ka taɣi 
bihi biɛh’ suη bↄ n-ti.  

 
* ηan dↄ gbaη ηↄ ni di ni nyɛ shɛm 

Kahigibu 
 
Dↄɣiridabisili Gbaη: Di nyɛla shɛhira gbaη shɛli 
bɛ ni sabi, ka dihi nuu di zuɣu zaη yi shɛhira 
gbana zuɣu nuu dihibu tumaduu na, bɛ lahi 
booni li shɛhira gbana fukumsi tuma duu, ka di 
naan yi laɣim sabi bia maa yuli, daη yuli, doo 
bee paɣa, dↄɣiridabisili, luɣishɛli bɛ ni doɣi o, ba 
mini ma yuya, nti tabili tiηgbani shɛli ni bɛ ni 
dↄɣi bia ηↄ zaa ka bɛ sabi.  
(Doɣim mini kum dabisa sabbu suura, yaɣili 
pishi zaη chaη pishi ni yini) 

Bia: Daadambila kam bɛ ni dↄɣi ka o kuli zaη 
gbaai o doɣim dali hali ni yuun’ pishi ayi ka 
doɣiridabisa sunsuuni ηuna ka bɛ boli bia. 
(Lahibachuri. ayi ACRWC, lahibachuri. Pishi ni 
anii (anu) zalikpana kundi, yaɣili tuuli bihi 
suura) 

Bia dooyili daη kundi: soli kam din doli zaligu 
bee din bi doli zaligu ka bɛ yi doli n-zaη bia ηun 

na bɛ paai yuun’ pishi ayi ka zaη ti doo ka di 
nyɛla nyuɣu ηmabu n-nyɛ li bee soli kam. 
(Lahibachuri. Pishi ni yini ACRWC; lahibachuri. 
Pishi ni ayↄbu (ayi), pihita yinika (ayi) mini 
kↄbishii ni pisopↄin ni ayi (c) zalikpana kundi; 
lahibachuri. Pia ni anahi Gana bihi suura; yaɣili 
pia ni anahi, kↄbiga ni yini, kↄbiga ni awↄi ni 
kↄbishii ni pihiyↄbu ni awↄi, tuumbiɛri fukumsi) 

Bihi Zubu: Soli kam bɛ ni doli n-yↄhim bia, bee 
zu o haηkali, nib alima bee kiηkansi n-zaηba zo 
– ka di nyɛ bee ka dipa bihi ηↄ mini bɛ laamba 
yɛda ni – ka naan yi zaη ba ti kↄhi bee n-niη 
dabilim puuni. (Bihi zubu suura yaɣili tuuli). 

Gbaai ti doo:  Dimbↄηↄ nyɛla paɣikpuɣibo 
so’shɛli bɛ ni doli m-mali paɣa tiri doo ka di pa 
o yɛda ni, ka di kuli nyɛla bɛ yɛn balimdi o mi ni 
o saɣi ti din bɛ lu o kpaɣa. (Tuumbiɛrinima 
suura, yaɣili kↄbiga ni kↄbiga ni awↄi, bihi suura, 
yaɣili pia ni anahi mini pia ni anu) 

Bihi hachinima tibu zalisi din tumdi tuma Gana 

 
Yaɣili Tuuli: Bihi hachinima tibu zalikpana sochibisi zaa 

 
Zalikpan’ pala: 

 Gbasabila tiηgbana bihi hachinima mini biɛh’suη bↄ n-ti sↄchibiga (ACRWC): Lahabalichuri ayi, 
ata, anahi, anu, pia ni ayi, pishi (yini) 

 Gana Zalikpana kundi (CG): Lahabalichuri pia ni ata (yini), pia ni anu (yini), pishi ni apↄin (yini) 
ni (ayi), pihita ayika 

 Gana bihi suura (GCA): yaɣili yini, ayi, ata, ayↄbu (ayi), anii (yini), awↄi, pia ni yini, pia ni ata, pia 
ni ayↄbu (yini) 

 
TƆƔINƆ 

Yɛltↄɣa kam ηan be kundi ηↄ puuni dalimla bihi hachinima. Ka yɛligu kam du m-ba duny zaa ni 
saɣiti zalkpaη’shɛηa, kamani duniya tiηgbana fukumsi zalisi diη zabiri bihi hachinima zuɣu (CRC). 
Ti ni tooi lahi nyɛli tuduu tiηgbana yaɣa zalikpana ni, kamani gbaηsabila tiηgbana bihi hachinima 
zauɣu zabbu laɣingu (ACRWC), Gana zalikpana kundi (CG) nti pahi Gana bihi zuɣu zabbu suura 
(GCA). Lahibachuri lahibaya ni tiηzuɣuri zalikpana nyɛla bɛ ni zaη shɛηa tum tuma ηↄ ni. 

Amaa ηuni n-lee nyɛ bia?  
Bia nyɛla daadambil’ sↄ bɛ ni doɣi ka o yuma na bi paai yuun’ pishi ayika. Ti tooi nyɛ lala kahigibu 
lahabachuri mini zalikpana kundi suura shɛηa puuni, kamani lahibachuri (zalikpani), ayi ACRWC 
lahibachuri, pihita ayika (anu) CG ni yaɣili tuuli GCA. 
 
Hachi kpana Anahi zaη ti Bihi: 
Bihi biɛh’ suη mini bɛ hachinima zaa kpala talahi. Amaa, hachinima kpana anahi n-kuli beni, ka ηa 
zalisi tuma yↄhi taba, ka tooi tiri bihi soli ka bɛ bↄhiri bɛ biɛh’ suη mini hachinima yɛla. Lala 
zalikpana maa n-nyɛ: 
 
Tuuli. Zaligu din bi gaηda so 
Lala Zaligu ηↄ sabima dↄ lahabachuri zalikpana ni. ata ACRWC, lahibachuri. Pia ni apↄin (yini) ni 
(ayi), nti pahi pihita ayika (anahi) CG ni yaɣili ata GCA. Di tirila soli ka bia kam wumdi o hachi zuɣu 
zabbu nyaɣisim di yi niη ka di pala daliri kpiɛη shɛli n-taɣi li, hali di yi kuli nyɛ ya ka bi doɣi ba, ηuni 
n-nyɛ bɛ laamba, ni ziɛnɛli shɛli ni bɛ ni be.  

Din mali nambↄɣu nyɛla, Gana ηun yɛla kuli waligimi ka che tiη zuyri din kpalim – ka mani di ni 
nyɛ shɛm tiηgban’ shɛηa puuni duniya ηↄ –ti kuli bi nyɛri taɣibu, dibahibahindi zaη kpa karim 
baηsim soya yoobu polo, di nyɛla bɛ doɣi a la doo bee paɣa, faranim yiηa bee liɣirinima yiηaka a 
yina, nandana n-nyɛ a bee ninkpiɛη. Shɛhira ηan ka daɣiri n-wuhiri gaηbu Gana n-nyɛ fulanim’ 
zuliya nti pahi jaato bihi.  Gana tudu yaɣili ηↄ shɛηa bɛ gaηdiba mi ka chɛri Ʒinɛli ni tuun’ shiηa ni 
hali shikuru chandi gba ti tiηkpansi pam, ka di kuli nyɛla bɛ niηgbuηgbaη biɛhigu maa zuɣu. Mpahi 
yaha, bihi baη nyɛ namonima pam nyɛla ban zooi n-gaηdi shɛba biɛhigu ni.  

Ayi. Biɛh’suη soya zalikpani 
Lala zaligu ηↄ nyɛla zalikpaη’shɛli bɛ mi, ni ”suhubu zali ti bihi”, nyɛla zal’shɛli din bɛ lahabachuri 
ni anahi (yini) ACRWC, Lahibachuri pihita ayika (yini.c) CG ni yaɣili ayi GCA ni. Zaligu chɛmi  bihi 
biɛh’suη n-nyɛ tuulidin kpa talahi yɛlikam puuni. Din zuɣu, di nia kuli nyɛmi di ni yɛn niη shɛm m-
bo biɛh’suη zali bihi saha kam zaa. Amaa yɛla maa ni shɛm, pa ti ni dii lihiri li shɛm maa n-nyɛ li 
saha pampam ni.    

Bihi laamba, maligu mini daη, ni simnima n-nyi tuuli niηvuɣ’ shɛba ban moηdi bihi ka cheri bɛ 
maη zuɣu zabbu saha shili bɛ yi ti boliba yoli zaη jɛndi paɣatali bee dotali bↄbu polo, bɛ yihimi lala 
nima maa palo ni ka fukumsi mini zaligu di ba maa, bɛ yɛn zanmi n-fo dama bɛ wumsiba mi fobu 
taada hali bɛ yi kpirimi gba ban foma. Kaya ni taada biɛh’ shɛηa ηan mali barina bɛ ni niηdi shɛηati 
tiηkpansi Gana bↄba ni yaɣa.  
 
Ata. Galibu mini zoosim zalikpana  
Lala zalikpani bɛla lahibachuri. anu ACRWC, lahibachuri. Pia ni ata (yini) CG nti pahi yaɣili 
ayↄbu,kalinli ayi ayↄbu (ayi) ni yaɣili anii kalinli yini, anii (yini) GCA. Di zabirila bɛ hachi zuɣu ni so 
di ku bia. Ka naan yi lahi che ka bɛ talahi yɛlbↄra paari ba kamani bindirigu, binyɛra bee sitira, 
biɛhigu shee, ni alaafee bↄ n-ti. Din zuɣu, zalikpani ηↄ nyɛla din bↄri sↄya tiri bihi ni bɛ zooi 
sↄhibiɛɣu ninsarinsi.  

Nevertheless, saha ηↄ, di na be Gana puuni, ka bihi kubu suhuyubu nyɛ bɛ ni saɣi ti shɛli. Di 
kↄtomsi n-nyɛ, bihi sↄri pabu nyɛla din jɛndi  baɣayuya din tooi tahiri kum na saha shɛli. Boli maηa 
bihi ‘kpiri suη’ gba nyɛla din beni, di kↄtomsi n-nyɛ. Di yi ti niη ka bi bↄri ni bi adiini bee n be biɛri 
shɛli (zaη ηmahindi “neen’ yↄya” yabu, dotali bee paɣa tali taɣibu, ni din pahi.). Din pahira, bih 

pam lebigimsim din yi daη shɛli din yɛla tↄ bee fara nima daη ni, bee bihi ban tumda/m-be pala 
zuɣu, nyɛla din mali barina. Bɛ binbↄra (biɛhigu shee, bindirgu, neen’yara, alaafei, ni din pahi.) 
nyɛla din bɛ saɣiba ba bee din kuli kani zaa. Bɛ shɛba nyɛla ban diri wahala biɛhigu zuɣu.  
 

Anahi. Bihi haηkali zaη tum tuma zalikpani 
Zalikpani ηↄ sabimi do Lahibachuri. anahi (ayi) ACRWC mini yɣili pia ni yini. Pia ni yini GCA. Di tiri 
bihi soli ni bɛ tooi tↄhi bɛ haηkali saawara ni, ka tooi deei bɛ haηkali maa tum tuma. Di yi ti kana 
saawara gbaabu zan chaη bɛ biɛh’ suη polo. 

Dansi pam be Gana, ka laamba kuli nyɛla ban be nimmohi saha kam ni bɛ bo n anti dihi daη, ka di 
zuɣu che ka bɛ ka zaɣa ni bɛ bihi. Bɛ ka saha ni bɛ tooi wumdi bɛ yɛlimuɣisira ni nyɛ shɛηa. Hali bɛ 
dii bi bↄhiri bihi bɛ haηkali bee bɛ pahigu ni nyɛ shɛli zaη chaη yɛl’shɛηa polo, di kpini baa bee di 
bɛ kpini ba. Di zooya pam ka laamba Ʒini gbaai sawara ka kuli bi bↄhi ni bɛ wum bihi ni mali pahigu 
shɛli ni bɛ pahi. Ka lala ηↄ kuli wuhiri, ni yɛla pam puuni, ti dii bi kaani bihi kpɛhiri jina na daη 
puuni, di mini bɛ kuli kpa talahi ti Ʒinɛli ni gbaηsabila tiηgbana ni maa zaa yoli.  
 
Hachi shɛηa ηan za n-ti Bia 
Zaη pahi zalikpan’ shɛηa yɛla ti ni punyɛli tooni la, zalikpana yaɣ’ shɛna gba na kuli beni ka di daliri 
nyɛla di zabi bihi hachinima zuɣu. Laabirata, di niηdi bia hachi din di zaya gara ka so bi kpuɣi li 
nimmoo. Bia hachi n-nyɛli ni o zuhi ka mali diima bee vuhim saha, ka di be Lahibachuri zalikpani 
puuni, pia ni ayi ACRWC ni awↄi GCA. Di tirila soli ka bia kam ni tooi mali diɛma mini nyaɣisim 
wumbu saha. Di zaa kpala talahi zaη chaη yaa labi bilisi poloIt – ka nyɛ yɛl’ kpeeni zaη chaη ti 
niηgbuna alaafee, ni bihi zoobu. 

Nanbↄɣu maa ni nyɛ shɛli nyɛla, ti kpuɣila diɛma mini nyaɣisim wumbu ka di zami zaη ti liɣiri nima 
bihi. Ninsarinsi pam beni ka bi mi ni ayi timdi nuu zaη chaη kali ni taada diɛma mini tuma polo di 
cherimi ka bihi baη bɛ ni nyi shɛba ni be ni yi shɛli na. Bihi pam beni, dibahibahindi bipuɣinsi ti 
tikpaηsi Gana ηↄ, bɛ laamba zaηla yiηa tuma, mini pu’tuma ni bihi yolibu n-zaη jɛli ba. Bɛ pam na 
kuli yɛn pↄrimi ka yɛla pam zooi o zuɣu. Ni fↄna ni gba, Ʒi’timsa Ʒibu zala bihi zuɣu ka di nyɛla din 
nyaη bɛ yaa. Lala bihi ηↄ zaa bi tooi nyari saha ka bɛ mini bɛ tam diɛmda. Din nyaηa,deen’gↄɣu 
shɛli dii ka tudu yaɣili ηↄ na zaη ti bihi diɛma. Hali biɛla din beni maa pa bihi salalana zↄri, ka ni 
tooi ku bihi bukaata. Lala zuɣu, bihi pam tooi chani ti diɛmdila luɣ’shɛηa ηan nyɛ barina shee. 
 
Laamba Tuma ni Talahinima 
Saha pampam ni, dundↄna ni n-di nyɛ luɣ’shɛηa polo bihi zoobu ni wumsibu nibe. Lala yɛlisim be 
lahibachuri zalikpani ni pihita ayika (yini) CG as well nti pahi ACRWC tuuli karim kalinli ni. Di bahigu 
maa yɛlimi ni, “…Bia malila zaashe’ pariga gbaηsabila tiηgbani Ʒinɛli ni …ka o zoobu mini tooni 
tibu yi yɛη pali, di tumi ni o zooi o dundↄηni din mali suhupiɛli, mini suhudoo ni yurilim”. Din 
nyaaηa Lahibachuri. pishi (yini) ACRWC ni yaɣili ayↄbu (ayi) GCA wuhi ηa, bihi laamba n-nyɛ tuuli 
ban su bihin biɛh’ suη bo n-ti ni bi taɣibu. Dina n-nyɛ bɛ talahi yɛlibↄra tibu nti pahi suhudoo bo 
n-ti ba, bee bɛ bihi biɛh’ suη mini hachinima zuɣu zabbu.  

Di yↄli tim maa nyɛmi, hali dabisa ηↄ, laamba pam bi mi bi hachinima ni nyɛ shɛli. Zuɣusabilitali 
mini bi chaη shikuru, dibahibahindi ti tiηkpansi la, bee Ʒilinsi m-pahi n-tahiri lala muɣisigu ηↄ na. 
Ni lahibali mini teesim kalinsi ti maηmaηa zuliya yɛltↄɣa ni zan chaη bihi laamba sani n-jɛndi bɛ 
talahinima ni bihi hachinima zaη pa bɛ zuɣu n-nyɛ muɣisigu ηↄ yɛlikpani. 

Dimbↄηↄ nyaaηa, laamba shɛba kuli zaɣisila bɛ talahinima ηan Ʒi bɛ zuɣu dama muɣisigu shɛηa 
zuɣu. Dina m-bala kamani saha shɛli woligibu yi ti kana chebu nyaaηa. Lala laamba ηↄ niηdila 
nimↄhi ban maηmaηa yɛla ni, ka bɛ daliri nyɛla bɛ tamdila bɛ bihi yɛlibↄra yɛla. Hali di yoliya pam 
ka a ni nya bia laan’yino kili yihi o nini ka che bihi, chebu nyaaηa, ka che ba ti laan’yino ni o lihiri 
ba. Bihi laamba pam mali yɛlimuɣisira pam zaη kpa bɛ bihi polo, di bahibahindi zalisi birigu, ni 
zabazaba mini zalisi naηgbankpeeni ηmebu gba nyɛla shɛhira din do polo ni. Bɛ ηmaligirila bi nini 
ka cheri bɛ bihi, ka cheri bɛ kↄηko, ka kpahiri yaɣiri bɛ talahi ni shɛlηa. 

Din bahindi nyaaηa, laamba pam beni bi ka tuma, lala zuɣu, gbaali kani. Ka naan yi chɛri yɛla 
jeendi bihi ni bɛ niηdi bɛ talahi yɛlibↄra bɛ toli. Bihi maa shɛba beni bana m-bↄri liɣiri n-lihiri bɛ 
shikuru zuɣu, ka di zuɣu che ka bɛ tumdi tuun’shɛηa ηan mali barina. 

Muɣisigu nyɛma, kali ni taada tuun’shɛηa ηan bɛ doli soli ka bi zabiri bihi hachinima mini biɛh’suη 
zuɣu na bela Gana ηↄ, kamani zaη yiηa tuma zali bipuɣinsi ko zuɣu, ni daη zaη bipuɣimbihi triri 
dabba ka bɛ na pa shɛli. Ηↄnima maa, nti pahi fukumsi shɛηa ηan kuli be biɛhigu ni, saha shɛli, 
niηdi laamba shɛba tom ni bɛ ti bɛ talahinima din be biɛhigu ni. Dimbↄηↄ nyaaηa, laaba shɛba bi 
mi barina shɛηa ηan doli di nyaana bɛ yi zaɣisiri talahinima ηↄ, nti pahi waaju tibidarigibo. 
 
Tiηgbani Talahinima  
Tiηgbani mini di tum ani di tuun’tumdiba malila talahi zaɣpariga zaη kap bihi hachinima zuɣu 
zabbu polo. Di zuɣu n-tahi lahabachuri pam na. ACRWC zalikpana kpanjↄɣu la na. shɛhira 
lahabachuri. anu (ayi) ni pia ni ayi (ayi), nti pahi. Pihita ayi ka (yini) GC. Di kpalimla tiηgbani ηↄ 
dini ni di kpuɣi sↄchibisi, m-bↄ biɛh’suη ti bihi, ka bi ti tooi yiɣisina n-lɛbi sↄhibiɛɣuni shɛba. Di soya 

shɛli n-nyɛ, ti bo zalisi zali, din yɛn guri ka taɣiri bihi, nti pahi fukumsi tumaduri yoobu ka sↄη ba 
zaη chaη bihi zuɣu zabbu. Ti asambuli yaɣa polo, bɛ tuma n-nyɛ li ni bɛ zabiri ka taɣiri bihi biɛh’suη 
mini hachinia zuɣu,GCA zalikpani yaɣili pia ni ayↄbu, kalinli yini wuhiya. Dimbↄηↄ pahila gomnanti 
fukumsi tuma yaɣa mini biɛh’suη fukumsi laɣinsi laɣim gbaai bɛ kpalanzuɣu zaη chaη bihi zuɣu 
zabbu polo. 

Vihigu din ka daɣiri wuhiya, ni gomnanti ka zaɣa zaη chaη bihi ni, bɛ biɛh’suη mini hachinima zuɣu 
zabbu. Dimini zalisi kuli be tiηgbani ηↄ zalikpana ni din taɣiri ka zabiri bihi biɛh’suη mini hachinima 
zuɣu maa zaa yoli, ban soηdi di tuma tumbu kani. Di Zuɣu di zaη tum tuma kuli nyɛla yuliamm di 
kani. Lala ηↄ zuɣu, bihi biɛh’suη che n-labi, kamani boli yoli, ni bihi zubutuuntumsa zaa nyɛla bɛ 
ni bi vihiri shɛηa zuɣu, din yɛn bo tibidarigibo ti ban be dini. Lala nyɛla ni, poilitisanima tooi malila 
bɛ nↄya garigiri li, ka nanima siɣi za di ni yoli, ka che ka fukumsi ni zaligudin di yɛn di lala niriba bɛ 
nyɛri naba zaana ni di zabi bihi ηↄ zuɣu.  

Muɣisigu kar’shɛli din lahi che ka bihi zuɣu zabbu zalisi bi tumdi tuma maa nyɛla liɣiri mini ban 
malimilinsi kalinsi zaη chaη bihi biɛh’suη yɛlimuɣira polo ti asanbuya yaɣa. hali di kↄrisi yi beni 
gba, amaa yiko din yɛn niη maa kani. 
 

 
PAHIGU MINI TↃƔINƆ ZAȠ TUM TUMA 

- Malimiya bihi biɛh’suη mini hachinima zalikpana din pun beni maa zali ka lebigi li zuliya bↄbigu 
zilinli. 

- Cheliya ka fukumsi tumaduri ban zabiri bihi biɛh’suη zuɣu baη gbansabila tinsi bihi biɛh’suη mini 
hachinima tibu sↄchibisilaɣingu ACRWC bɛ nia ni nyɛ shɛηa.  

- Yoomiya bihi diima mini nyaɣisim wumbu shee zaη ti bihi dibaabahindi tiηkpansi la.  

- Zaηmiya yɛrintoli daadakabila yɛduhiran-zaη neei niriba nina ka le ba baηsim bɛ zuliya zilinli 
zuɣu zaη kpa bihi biɛh’suη zalikpana ηↄ polo.  

- Baηsimya bihi laamba bɛ tum ani bɛ talahinima zaη kpa bɛ bihi polo ni tibidarigibↄ din doli li bɛ 
yi zaɣisi.  

- Teemiya asambuli fukumsi yaɣili nima be tuma ni bɛ talahinima zaη kpa bihi biɛh’suη gubu polo.  

- Gbunimiya ka kpaηsiya yi kpalanzuya ni gomnanti fukumsi tumaduri mini biɛh’suη laɣinsi zaη 
chaη bihi biɛh’suη zuɣu zabbu polo. 

- Alikaale mini zalikpana fukumsi tuma baηdiba kpaηsim bihi biɛh’suη mini bɛ hachinam gubu 
zalisi mia.  

- Duhimiya yi yee sↄη zaligi zaaniba ka bɛ ni yihiri liɣiri din galisi ni baηdiba zaη ti biɛh’suη bo n-ti 
bihi.  

Yaɣili Ayi: Bihi hachinima zaη jɛndi dↄɣindabisa sabbu 
 
Saha ηↄ Zalikpan’ pala: 

 Gbaηsabila fukumsi zaligu zaη chaη bihi hachinima mini biɛh’ suη polo (ACRWC): lahibachuri 
ayↄbu 

 Gana zalikpana fukumsi buku (CG): lahibachuri ayↄbu (ayi) 

 Gana bihi zaligu (GCA): yaɣili anahi, ayↄbu (anahi) 

 Doɣimnim’ mini Kumnim’ sabbu zalikpani (RBDA): yaɣa pia, ayↄbu, pia ni apↄin (gbaη yiyi), 
(ata), (apↄin) zaη chaη (awↄi), pishi ayi ka (ayi) ni (ata), pishi, pishi ni yini 

 
TƆƔINƆ 

Yuli malibu hachinima 
Lala bihi ηↄ fukumsi din niη kamaata din be lahabachuri ayↄbu ACRWC ni din be GCA yaɣili anahi. 
Di wuhi yuli bↄbu mini tindↄɣirili ti bia.  

Gana zuliyanima bia yuli tibu wali taba. Nηↄη polo laamba shɛba saɣiy ka tiri bɛ bihi yuya pↄi ni 
dↄɣim. Tidu poli yuli tibu nyɛla dabba tuma. Amaa laamba pam ban be Gana kamani ban be 
duniya yaɣ’ shɛli, maari la be maηa m-piiri bɛ bihi yuya. Dalirinima kamni yuli ni pili shɛm mini di 
gbunni, amaa yab’doo nima yuya gba nyɛla din tumdi talahi tuma. Nambↄɣu ni nyɛ shɛli maa, yuli 
zaη ti bia n-dolisi o dↄɣim maa na kuli nyɛla din ninda. Lala ηↄ puuni, yuya beni kamani Gurundoo 

(Di wuhirimi ni bia laamba yi zaη o sↄη tampuli zuɣu ka bɛ pihi o) bee Damba (di wuhirimi bɛ yi 
dↄɣi bia damba goli ni, zuliya waa chuɣu n-nyɛli ka di kanna yuuni yuuni ti Gana dagbaη tudu ηↄ). 
Bihi ban mal ilala yuya, bɛ taba maani ba mi ansarisi bee ka bɛ muɣisiri ba. Di bahigu ni tooi ti 
nyɛla bɛ yi biɛhigu ni ka di mali barina zaη ti bɛ tooni biɛhigu mini bɛ sↄhibiɛɣu soya.  

Zaη chaη GC lahibachri ayↄbu (ayi), Gana nira deerila bulichinsi o dↄɣim saha di yi kuli niη ka o 
laamba puuni yini, bee o yabidonima yini min nyɛ Gana nira. Di zaη tum tuma, amaa, zuliya shɛba 
ban bi zooi, shahira, fulanima ban be tudu nyarila gaηbu ka lala zuyu niriba pam baya kani zaη 
chan bɛ bihi dↄɣirigbaη sabbu ni. Di bahigu bihi ηↄ ka shɛhira din wuhiri bɛ biɛhigu shee.  
 
Doɣiridabisili gbaη sabbu anfaani 
Gana dↄɣiridabisili gbaη nyɛla talahi. Di niηbu puuni, bɛ ni yoli dↄɣi bi’shɛba yɛn deela takaragban 
din yuli booni dↄɣim shɛhira gbaη. Lala tuuli gbaη shɛli yɛla bi ni mi ηↄ n-wuhiri nira ni nyɛ so ka 
di zuɣu che ka tingbani maa nima mini o ƷiƷiini taba mi o. lala dↄɣiridabisili gbaη ηↄ ni tooi lahi 
che bihi ti tooi lahi dee shihira gban shɛηa kamani, nira ni nyɛ so gbaη bee gↄrim gbaη. Din lahi 
pahi, di tiriba yaa ka bɛ ni tooi wum nyaɣisim zan chaη bɛ hachinima polo, shɛhira shikuru chandi 
mini alaafee bo n-ti maηa. Ka lahi nyɛ gubu nti pahi saliya karibu. 

Laamba pam ban be Gana di bahibahindi ban be tiηkpansi na kuli Ʒi dↄɣiridabisili gbaη ηↄ anfaani 
nima yɛla. Naɣila bɛ yi ti yin zaη bɛ bihi tↄhi shikuruti ka bɛ yin ban ni dↄyiridabisili gbaη nyila din 
pahi di yɛli bↄra ni, (lihimi yaɣili pia ni ayↄbu (anahi) Dↄɣimnima mini kumnima sabbu zalikpana 
puuni (RBDA)). Dibahibahindi bihi baη pili shikuru ka ka dↄɣiridabisili gbaη nyɛri muɣisigu 
sahashɛli bɛ yi ti vihiriba dizuɣu, dama bɛ pala bɛ ni kpuɣi shɛba.  

Hali bihi laamba ban deeri dↄɣidabisili gbaη tiri bɛ bihi ka bɛ zaa m-mali milinsi zaηkpa di 
daanfaani zaη chaη di sↄɣirili suη polo nis aha tooni. Di zaη niη basaa shee , tooi che ka di barigira, 
ka saɣimda bee ka ku lahi tooi ku bukaata lahi , ηmahinli. Di zaη niη kↄm bee binneembihi shee. 

Di zaa nyaaηa, nira yi ka dↄɣiridabisili gbaη, bihi ku tooi dihi bɛ Yuma tabili, lala ηↄ zuɣu ka bɛ zaηli 
lɛbi yɛltↄɣ’bihi. Dizaa yↄli, ηↄ nyɛla talahi zaη jɛndi bihi gubu, ηmahinli, kamani n zaη bia ti doo 
bee n-bↄ paɣa ka o yuma na pↄra – nyɛla din gariba yaa saha shɛηa (bibila kpuɣibu). Di lahi zanti 
bihi zuɣu din nyɛ nangbankpeeni ni zalizu. Ban nyɛ zaɣ’bihi ηↄ, nyɛeri doondi suη ni gubu din niη 
kamaata o yi bɛ lala biɛhigu ηↄ ni. (bɛ ni bↄli shɛba bihi yɛlimaηli biɛhigu shee). Di zaa yↄli, di zaη 
tum tuma tooi bↄrila o yuma yalimaηli. 

Gana tiηgbani dↄɣiridabisili gbaη sabbu nyɛla talahi din yi zahira ka galisi ka mali zaashee. Zaη yi 
RBDA lahachuri pia ni ayↄbu (yini) hali ni (ata) puuni, di wuhiri ni tiηgbaη yaɣa niriba ban za zaani 
tiri bihi dↄɣim lahibali bee dↄɣiridabisili gbaη kalinsi nti kpamba ban su bihi dↄɣiridabisili gbaη 
sabbu, bakↄi puuni dabisili shɛli bɛ ni mi di yɛla. Di zan ti bihi shikuruti kpamba ni hali alaafee 
tuma kpamba nti pahi paɣidↄɣisↄ tↄɣindiba. Bohigu maa nyɛmi, amaa, zaη chaη saha wula ka lala 
niriba ηↄ ni tooi dↄli tↄɣinↄ ηↄ ni tuma.  
 
Dↄɣim Sabbu Sↄya 
Zaη yi GCA yaɣili ayↄbu (Anahi) mini RBDA yaɣili pia ni apↄin (yini), laamba n-su bihi dↄɣim sabbu 
zuɣu. di tumi ni bɛ niηli bɛ ya bↄbili bɛ ni dↄɣi bia maa tuma duu shɛli bɛ ni booni dↄɣim mini kpibu 
sabbu shee. Karachinima ban be ni sabiri maa n-tu ni bɛ wuhi bihi laamba dinkam tu ni di beni ka 
kani zaa. RBDA yaɣili pia wuhiya ni di tumi ni bɛ be tiηkpaηsi bↄba kam puuni. Lahabali shɛli bɛ ni 

bↄra zaη chaη dↄɣiridabisili sabbu ηↄ polo nyɛ: yuli, doo bee paɣa, dabisili ni luɣ’shɛli bɛ ni dↄɣi 
bia ηↄ, bongbaai shɛhiranima ni ba ηↄ mini ma ηↄ y ani nyi shɛli (bɛ yi mi). 

RBDA yaɣili pia ni apↄin (ata) mini yaɣili pishi ni yini wuhiya, dↄɣiridabisili gbaη nyɛla bɛ ni tiri shɛli 
yoli zaη yi bɛ bↄbili polo ηun sabira sani, di yi niη ka lala bia ηↄ na bɛ yaɣi chira pia ni ayi. Lala saha 
ηↄ yi ti yaɣi, di beni ka baη yↄli nyaaηa gba ni tooi sabbi bɛ dↄɣim gbaη, amaa zaη kuli chaη yuma 
anu saha o dↄɣim nyaaηa kↄnko. Lala dↄɣim sabbu ηↄ nyɛla din bↄri dↄɣin’sabbu kpɛma maa saɣiti, 
kahigibu din be yɛl’shɛηa din che ka o yↄli nyaana maa, nti pahi laɣiri yↄbu, RBDA yaɣili pia ni apↄin 
(anii) mini awↄi ni yɛli shɛm. Dↄɣiridabisa sabbu n yi tooni dabisa gba pa bin yihi shɛli. Amaa, ηↄ 
yɛn dolila sↄ kↄnkↄba ka mali binbↄra din galisi. (ηmahinli, kamani shɛhira bↄbu). 

Di zaη tum tuma, waɣilim zaη chaη dↄɣim mini kpibu tuma duri ti tiηgbani bↄbba nyɛla din taɣiri 
laamba, dibahibahindi ti tiηkpansi la, ni bɛ sabbi bɛ bia dↄɣim gbaη. Laamba shɛba beni n ku tooi 
nyaη saha bee liɣiri zaη ti gↄrim din be dini. Yaha, sabbu shee yↄri bɛ yi yɛn yaali niη gbaη shɛηa 
ni, zaa nyɛla bin bↄri shɛli sabbu maa shee, ka di che ka di niηbu tↄm kpaηsi. Laamba shɛba zorila 
sↄ’shɛηa o ni yɛn doli sabi lala gbaη ηↄ, kamani ban bi chaη shikuru. 

Di yɛn che ka lala muɣisigu zↄ, ban yɛn tabi sↄη ka lala tuma niη nyɛla ban be ti yanima ηↄ sↄηsi 
zaη chaη di sabbu soya. Nambↄɣu maa nyɛla, bɛ tooi zooya ka bɛ yɛlibↄra din ni tooi che ka bɛ 
gindi bɛ tiηkpansi ni. Lala ηↄ zuɣu, dↄɣim shɛηa gariya ka bɛ bi mi, ka nyɛ din bi sabi. Niηdi shɛηa 
din lahi pahi n-nyɛ, bɛ tiri dↄɣiridabisa gbaη di na yɛn tudi tuma. Di nyɛla din ni tooi tum tuma 
yuuni pulini ka di laɣiri nyɛ kↄbishii ni pihinu. Di tiri laamba saha pↄi ka bɛ bↄ dↄɣiridabisa gbaη 
maηli nti bɛ bihi.  

Di zaa yↄli, yɛlimuɣira shɛηa zaη chaη dↄɣiridabisili gbaη polo na kuli nyɛla din niηda ɣana. Dina 
n-nyɛ sahasaha gbaηsabiriba ηↄ tooi fari niriba nti pahi dↄɣiridabisa gbaη shɛηa bɛ ni yo amaa ka 
bɛ bi tibali. Dↄɣim mini kpibu sabbu saɣiti tuma du’zuɣu yiηga tali din zaya nti Gana ka be Ankara 
kↄ mini di tibu n di nuu zuɣu dihibu nti tuma du’zuɣu ηↄ kↄnkↄ gba pahi nyɛlimuɣira maa ni. Bahigu, 
yↄri karili din be dↄɣiridabisa sabbu ηↄ puuni na nyɛla yɛl’kpeeni. 
 
Babitali puhigu 
Zaη yi RBDA yaɣili pishi ayika (ayi), doo yuli ni tooi sabi niη bia dↄɣiridabisili gbaη ni di yi niη ka di 
nyɛla o mini bia ηↄ ma n saɣi ti. Lala nira ηↄ ni tooi lahi yɛli ni ηuna n-su bia di yi niη ka o sabbi 
gbaη din yɛn yina sabbu duu ηↄ ni.  

Di tuma biɛhigu puuni, nambↄɣu na kuli beni saha kam ka dabba tooi zaɣisira ni ka bia ba’dↄɣirↄ 
n-nyɛ o. Din zooi, bɛ ka nia nti puhi ka bɛ bↄrili bee ka ku yiko din ni tooi di talahinima. Di dalirinima 
ni tooi nyɛ dabiɛm, bilim, hankali biɛri din be o Ʒinɛli ni bee liɣiri kalinsi din ni tooi sↄη ma maa 
mini bia ηↄ. 

Di yi niη ka bɛ bi ban b ani nyɛ sↄ, lala dabba ηↄ tooi zooya ka bɛ ku tooi ti bia yuli bee m-pahi bia 
yuli tibu soya (yulima kahigibu zaη jɛndi  yuli tibu ηan dↄ zuɣusaa). Din lahi pahi, ka nyɛ talahi, bɛ 
mↄηla lala bia ηↄ ka o ku tooi baη o piligu.   Domisi lal milinsi ηↄ nuu timbu din nyɛ talahi zaη chaη 
bia ηↄ zoosim polo, ka di che ka o zooi o maηa.  

Pa chenti ma kↄηkↄ ni o tahi fukumsi nima zaη jɛndi bia wumsibu di yi niη ka o ba doɣirↄ ηↄ zaɣisi 
ni o saɣiti ni bia maa nyɛla o dini. Ma tooi bɛ lahi nyɛri sↄηsim zaη chaη liɣiri polo din yi ba ηↄ sani 
n agba, ka di kpaηsiri ma mini bia ηↄ fara tali. 

Di mali nambↄɣu, pabɣiba bela ban be lala ηↄ puuni m-mi ni bɛ ni tooi nya sↄηsim bɛ ƷiƷiinitaba 
sani, dibahibandi nanima mini adiini kpamba, nti pahi tiηgbani yɛli ka di zani nima sani (ηmahinli, 
Ʒinɛli biɛh’suη) bɛ ni tooi nya babitali mini laɣ’dili sↄηsim. Amaa, bizihiguni yihibu, nti pahi vidihili 
Ʒiri ka manima ηↄ mini bihi tooi nyɛra saha kam, nyɛla din daliri shɛηa din che ka manima  bɛ tooi 
bↄri sↄηsim. 
 

 
PAHIGU MINI TↃƔINO ZAȠ TUM TUMA  

- Timya laamba lahabali zaη chaη barina shɛηa din be bihi yuya piibu ni, din ni tooi che ka bɛ mali 
zaɣ’biɛ tali pariba. 

- Kpehimiya sabiilanima biɛhigu ti shikuriti ni ka di sↄη yɛligi dↄɣim sabbu baηsim nti pahi zuliya 
ban pↄra lihiƷɛm. 

- Kpaηsimya laamba zaη chaη bihi dↄɣim sabbu polo (shɛhira kamani, n wuhiriba di ninviɛla). 

- Teemiya laamba ka bɛ sↄɣiri’ suη ti bɛ bihi dↄɣiridabisa gbana. 

- Kpaηsimiya shikuriti mini alaafeei tum tumdiba ka bɛ teeri bihi ban ka dↄɣiridabisa gbaη. 

- Chaliya ka ban sabiri gbana ηↄ ka bɛ mi bɛ tuma ni nyɛ shɛli zaη chaη bɛ sↄηsi laamba ka bɛ naari 
dↄɣiridabisa gbana ηↄ. 

- Kpaηsimiya laamba ka bↄ sↄηsim ban sabiri ηↄ sani bɛ yi mali muɣisigu dↄɣiridabisa gbana ηↄ 
naabu polo. 

- Gbaamiya shaawara ni yɛli ka di zani nima ka di che ka yↄri ka dↄɣiridabisa sabbu shee bee dii 
kuli beni ka di lee pora ka sↄkam ni nyaη. 

- Timya yɛl’bↄra din niη talahi (daadama/laɣiri) nti dↄɣim mini kpibu sabbu tuma shee. 

- Cheliya ka dↄɣiridabisa gbana zuɣ dihibu tali ka luɣuyini. 

- Gbaamiya shaawara zaη yi nachimba mini niηkura puuni, dibahibahind ti tiηkaηsi puuni niriba 
mini laamba, zaη jɛndi lani talahi nima zaɣ’suη tali. 

- Baηsimiya bi’pala zaη jɛndi bɛ ni yɛn taɣi bɛ maηa ka paɣ’puhi shɛli bɛ ni jɛi nti pahi daη gbibbu. 
 

  



27 

Yaɣili Ata: Bihi hachinima zaη jɛndi bihi, ni gbaai ti mini doo daη kundi 
 
Saha ηↄ zalikpan’pala: 

 Gbaηsabila fukumsi zaligu zaη chaη bihi hachinima mini biɛh’ suη (ACRWC): lahibachuri pishi 
ni yini 

 Gana zalikpana buku (CG): lahibachuri pishi ni ayↄbu (ayi), pihinahi yinika (ayi), kↄbishii ni 
pisopↄin ni ayi (c) 

 Gana bihi zaligu (GCA): yaɣili pia ni anahi 

 Gana bi’biɛlim zalikpani (CC): yaɣa pia ni anahi, kↄbiga, kↄbiga ni yini, kↄbiga ni awↄi, kↄbishii ni 
pihiyↄbu ni awↄi 

 Tiηgbani sↄ’kↄba zaη chaη bihi daη doo kundi naabu Gana puuni: gbaη pia ni anu 

 Bia mini daη biɛh’ suη zalizu: gbaη pia ni ata.   
 
TƆƔINƆ 

Hachinima din gura ka taɣiri Ʒinɛli mini kali tuun’ biɛri  
Lala bihi hachinima ηↄ dↄ ACRWC lahibacuri. Pishi ni yini ka CG lahibachuri pishi ni ayↄbu(ayi) mini 
phinahi yini ka(ayi) kpaηsili. Di tiri shahira ni bia di di wahala zaη jɛndi bɛ yanima yɛl’tumsa biɛri 
din yɛn saɣim bia maa niηgbunↄ bee zuɣupuri bee o biɛh’suη. Lala zuɣu, Gana tiηgbani bɛ saɣiti 
lala yɛl’tumsa biɛri ηↄ, dibahibahindi bɛ pili bee taada.  

Tiηgbani Yili Nanima tuma  

Zaη yi CG lahibachuri kↄbishii ni pisopↄin ni ayi (c), di Ʒila Gana kpaηbaliba, Nanima, ni toon’daan 
nima laɣingu, ni bɛ kpahim kali tuun’shɛηa din niηda Gana, ka baη di puuni shɛηa din nyɛ zaɣi’ 
biɛri ka yihili.  

Di Nambↄɣu nyɛmi, di tooi beni ka di pa kpambaliba, Nanima ni toondaan nima zaa gbaabu Gana 
puuni. Yɛltↄɣa kↄnkↄba n-nyɛli zaη jɛndi yɛltumsa dini n-nyɛ zaɣ’ biɛɣu. ηmahinli, na’ shɛba zaɣisi   
bihi daη doo kundi, ka nyɛli ka di nyɛla yum zaη ti bia, amaa ka na’shɛba mi saɣi ti li ka di nyɛ bɛ 
taada. Din zuɣu, kali tumsa’biɛri na kuli niηdi mi Gana ηↄ luɣishɛηa, amaa ka ka shɛηa puuni.  
 
Bia dan doo kundi chɛbu 
Dimini tiηgbani nanima duu niriba ηↄ ka gbaari yini la, Gana tiηgbani kpuɣila yaɣili zan chan bia, 
dan kundi ni mirisi ti doo zaɣisibu. Zaη yi GCA yaɣili pia ni anhi (yini) yliya, ni bɛ di mirisi bi’sↄ nti 
doo. Pahigu, tiηgbani sↄ’kↄba zaη jɛndi bia dan doo kundi chɛbu Gana puuni, din daa pili yuuni 
2016, nia nyɛla di kari bia dan doo kundi Gana Ʒinɛli puuni zaη chaη yuuni 2030 (yulima gbaη pia 
ni ata puuni). 

Di zan tum tuma, bia, dan kundi ni mirisi ti doo nyɛla din na kuli ninda Gana puuni, dibahibahindi 
ti tudu bↄba ηↄ na. zaη yi UNICEF nima sani, bihi ban daη doo kundi nyɛla miliyon dibaayi Gana 
puuni (laasabu gbaη zan chan bihi dan kundi: Gana, yuuni 2022). Di buɣisibu, bia yinↄ bihi anu 
puuni nyɛla ban kuni dabba ka na bɛ paai yuun’pishi ayika. Ti Gana tudu yaɣili ηↄ, hali di nyɛla 
bi’yinↄ bihi ata puuni. Bi’shɛba gba nyɛla ban kuni dabba ka bɛ Yuma nyɛla pia ni anu, amaa din 
dii bɛ tooi niηda.  

Doo kundi Yuma  
Talahi shɛli din jɛndi bia, dan doo kundi mini mirisiti doo nyɛla bihi Yuma. GCA yaɣili pia ni anahi 
(ayi) zalila yuun’pishi ayika di yi kuli bɛ galisi. Lala Yuma ηↄ dↄlila tiηduya ni bↄba doo kundi 
yɛlibↄra, kamani ACRWC lahubachuri pishi ni yini puuni. 

Nambↄɣu maa nyɛla, lala yma din kuli bɛ galisi ηↄ pala bɛ ni mali shɛli tumdi tuma saha kam. 
Dibahibahindi ti taada mini adiini paɣ’kpuɣibo nima, bihi dibahibandi bi’puɣinsi tooi nyɛla 
yuun’pia ni ayi zaη chani pia ni anahi. Daliri yini din beni nyɛla ti ka nit u ni o paai yuun’shɛli pↄi 
ka kuli doo ti kali bee adiini paɣ’kpuɣibo puuni, zaη ti paɣiba beedabba. Ηmahinli kamani, ti 
musilinsi dadiini puuni, bipuɣinsi nyɛla ban bi balaga ka saɣi doo kundi di yi ti niη ka bɛ nyɛri bɛ 
paɣ’tali. Din pahi, doo kundi bee paɣa kpuɣibu ka a yuma na pↄra nyɛla bɛ ni kpaηsi shɛli ka di ni 
tooi taɣi bipuɣinga ka che pagↄrisigu taya din be paɣa zuɣu, o yi na ka doo yili. Daliri din pahi nyɛla, 
kali bee adiini doo kundi dii ka ninneesim yɛl’ bↄra di yi nin ka doo maa mini paɣa maa yuma pun 
saɣiti vihigu. Asↄri paɣ’kpuɣibↄ nyɛla din be di kↄ, ɣɛl’ bↄra kamani asↄri zaligu shɛhira (di 
paɣ’kpuɣibo shɛhira gbaη) pↄi ni bɛ asↄri amiliya. 
 
Doo kundi Saɣiti 
Talahi shɛli din pahi zaη jɛndi bia, daη doo kundi mini mirisi ti doo, n-nyɛ bia maa yi bↄra. Zaη yi 
GCA yaɣili pia ni Anahi (yini), di bɛ niη ni bia kuli doo ka di pala o bↄrima. Lala zuɣu bɛ saɣibu nyɛla 
bin bↄrigu. Amaa, bia ni tooi saɣiti doo kundi di yi niη ka nyɛ yuun’ pia ni ayↄbu zaη chana.  Din 
bↄηↄ yila CC yaɣili pia ni Anahi (a) ka CC yaɣili kↄbiga ni yini kpaηsili, din saɣiti ni bia donibu ka o 
na bɛ paai yuun’pia ni ayↄbu nyɛla tuumbiɛtumdigu tuma, hali bia maa yi saɣiti li. Yaha, bia saɣibu 
nyɛla din yɛn mali yaa di yi niη ka di pala yaa n-Ʒini o zuɣu bee di nyila yohim. Din bↄηↄ dolila CC 

yaɣili pia ni Anahi (b) puuni na, ka CC yaɣili kↄbiga zani nti li, ka di wuhira ni paɣ’kpuɣibↄ din niη  
lala soli zuɣu pala doo kundi soli zuɣu. di bɛ saɣiti bɛ laamba ni bɛ tum m-birigi bihi maa ni bↄri 
shɛli ka di nyɛla bɛ zaηla ban ni bↄri shɛli n-tumda, dibahibahindi, di yi niη ka bia nyi ηun na bɛ 
paai yuun pia ni ayↄbu. Din bↄηↄ nyɛla din be dↄni nti GCA lahibachuri pia ni anahi ni wuhi shɛm. 
di nyɛla bɛ ni yɛn zaη shɛli pahi laamba biɛhigu fukumsi zaligu din kani din yina CC lahibachuri pia 
ni anahi (c) puuni na, ka din zuɣu che ka di nyɛ yↄli.  

Di zaη tum tuma, nti pahi Gana puuni kamani tiηgbani shɛηa, adiini mini taada doo kundi nyɛla 
laɣim gbaai nti paɣa maa mini doo maa daη. Laamba n-yɛn pii nti bɛ bihi, din tooi zooi nyɛla 
bipuɣinsi, bɛ ni bɛ bↄhi bɛ n-nyɛ bɛ hankali ni nyɛ shɛli ka di yɛlimaηli pala bɛ saɣigu ni.  

Dinbↄηↄ mali kahigibu, kamni din pahi, ka di nyɛla laamba bɛ yuli nya bee n-kpuɣi bihi ninmↄhi ka 
bɛ nyɛ ninvuɣu shɛba ban mali hachinima mini hankali shɛli ti bɛ manmaηa. Din pahira, laamba 
tehirimi saha shɛli kam ni bɛ tumdimi doli bɛ bihi ni bori shɛm. Zaη yi fara zuliyanim’ ni,  dihitabili 
kamani bia maa yɛn kulila liɣirinim’ zuliya ka di zuɣu ni tooi che ka bɛ nyɛ gbubiri’suη, nyɛla talahi 
zaη ti laamba n-gari bihi shikuru, ka kpaηsi di yi nyɛla bipuɣinga. Saha shɛηa, laamba gba mali 
dihitabili ni bɛ ka piibu naɣila o zaη o bia ti doo ka o yuma na pↄra. Hali di yi nyɛla bɛ zuliya mini 
bɛ dↄɣiriba biɛhigu zaη yi asadaachi shɛli bɛ ni nya, bee n-labisi daη jilima na, doo yi mirisi dↄni bɛ 
bia ηↄ yaaηa. 

Dibahibahindi nyaaηa yɛltↄɣa ηↄ, “kali sↄɣirili” nyɛla laamba mini/bee Ʒinɛli nima tooi mali  pari 
bi’shɛba ban be di puuni. Dimbↄηↄ wuhirimi bia maa nyirila varisigu ka mirisi n-saɣiti lala niriba 
ηↄ zalikpana din bɛ yi kootu ni na, ka bɛ ku tooi yihi bibiɛhi nima ηↄ polo ni.   

Alaafee mini Bↄmma nuu Timbu 
Bia doo daη doo kundi mini mirisi ti doo tooi malila nuu tinbu ni barina shɛηa zan ti bi’sↄ bɛ nin 
lala, hali zaη yi o daalaafee mini bↄmma polo. Di nambↄɣu maa nyɛmi, laamba bɛ tooi mi bee n 
ka zaɣa ni dina ka nyɛla Ʒinɛli puuni muɣisigu. Hankali miligibↄ, shikuru yibu, ni bibil’puli nyɛla din 
yↄli. shihuru yibu ni tooi nyɛ daliri ni barina zan ti bia doo daη kundi mini mirisi ti doo. Bibihi ban niη 
puya, nyɛla ban biɛhigu mini hankali na bɛ zooi. Di bahigu, bɛ mini bɛ bihi ban na be bɛ puyani ni 
tooi nya alaafee muɣisir’kpeeni kamani dↄɣim damli, dↄɣi ka saha na bɛ paai, nti pahi dↄɣi ka di 
kpi. Pahigu, shikuru kalinsi zaη ti bi’shɛba ban kuli dabba wuhiya ni bɛ ku tooi mali pahigu zan 
jɛndi daη maa ariziki polo dabisa din na yin kani. Dimbↄηↄ cherimi ka bɛ dimma be bɛ yidaannima 
zuɣu, ka kpaηsiri fara, dibahibahindi di yi niη ka doo yili maa saɣim ka bibila maa mini o ma dibu 
Ʒi ma ηↄ zuɣu kↄnko.  
 
Tuumbɛ’ tali samyoo 
Bihi, daη dookundi ni mirisi ti doo gba malila samyoo zaη ti ban tumdi li. CC yaɣili kↄbiga ni yini 
puuni wuhiya, ni ninsala kam ηun laɣim bia ka o na bɛ paai yuun’pia ni ayↄbu malila sariya karibu 
samyoo din nyɛ bɛ zaη o nin jariyaari duu ka mani yumaa apↄin di yi kuli bɛ yuugi. Lala n-nyɛli, 
mirisi ti doo, ηma Ʒiri niη gbana puuni, bee n-yɛli yɛltↄɣa din nyɛ  Ʒiri zaη jɛndi doo kundi polo 
nyɛla taya, zaη yi CC yaɣili kↄbiga ni awↄi ni kↄbishii ni pihiyↄbu ni awↄi ni wuhi shɛm, ka di ni tooi  
ti samyoo.  

Di nambↄɣu maa nyɛmi, niriba pam, dibahibahindi ti tiηkpaηsi din be Gana tuduu polo ηↄ na, bɛ 
mi tiηgbani maa zalisi din guri ka taɣiri bihi zaη chaη daη doo kundi mini mirisi ti doo zuɣu. di 
zuɣu, bɛ bi mi tuum’bɛri samyoo ni nyɛ shɛli. Din pahira, zaligu gbaη din taɣira  bɛ tooi mali tumdi 

tuma saha kam. Niriba bela ban mali bihi dan ti doo ni mirisi ti, bee η kpaηsirili n-nyɛri di fukumsi 
samyoo. Shɛhira bↄrigibu bee yihibu nti pahi yɛltↄ’shɛhira nyɛla tuun’kpeeni zaη chaη lala ηↄ polo, 
ka mani fukumsi zaligu kpaηsiriba ni ka gulinsi pam mini bɛ mi soya la. 
 
Saɣiti 
Gana tiηgbani bori ni di tuhi kaya ni taada shɛηa din mali barinanima dibahibahindi bihi, doo daη 
kundi ni mirisi ti doo. Zalisi mini mara zalibu kpeηↄ n-wuhu lala. Lala n-nyɛli, tiηgbani ηↄ lahi mi 
din be fara mini tuumbɛri tumbu sunsuuni. Dimbↄηↄ, nti pahi din pun beni, zaη yi din bihi ni 
biɛh’suη zaligu (p. 13) puuni. Din pahira, Soya pam yina ni di sↄη Gana nia din nyɛ ni di fa bihi bahi 
zaη jɛndi doo dan kundi mini mirisi ti zaη chaη yuuni 2030.  

Amaa, lala niyanima ηↄ ku pali di yi niη: 
→ Ka mara mini zalisi shɛηa di piun beni be tumdi tuma ni venyɛla saha shɛli kam kamani 

pumpↄηↄ,  
→ Yɛlibↄra mini soya din yɛn che ka di tuma tumbu ηↄ yi kani, 
→ Ka laɣim gbaai venyala yi ka tiηgbani kpamba sunsuuni nti pahi Ʒinɛli tumdiba, dibahibahindi 

zaη jɛndi gulinsi, soηsim ni labi bↄ biɛhigu nti bi’shɛba bee daη’shɛba lala ηↄ ni paai. 

 
PAHIGU MINI TↃƔINO ZAȠ TUM TUMA  

- Neemiya Gana zuliya kpamba mini nanima zaη kpa barina shɛηa din be bibila mirisi kuli dooyili.  

- Bↄlima tiηgbani na’kpamba ka bɛ yina ti laɣim zani n-zaɣisi bihi, doo dan kundi mini mirisi ti doo 
ka che ka bɛ yaandoliba zaηli n-tum tuma.  

- Laɣimiya zuliya mini adiini kpamba ka bɛ ti zali zaligu din yɛn ku bihi, doo dan kundi mini mirisi 
ti doo ka gbuni kpalanzuya ni tiηgbani niηkura ka bɛ sↄη ka di nyɛ naba zani.  

- Zalimiya paɣa kpuɣibu zalikpana nti zuliyanima mini adiininima ka di kↄ n-nyɛ soli.  

- Kpaηsimiya Yuma tarisi zaη jɛndi doo kundi nti sokam.  

- Baηsimiya niriba, dibahibahindi laamba mini bihi sunsuuni, barini shɛli bihi dan doo kundi mini 
mirisi ti doo ni mali zaη chaη di daalaafee mini biɛhigu polo ni di zaligu dibu ni nyɛ shɛli.  

- Timiya sokam lahibali zaη jɛndi zalikpaη shɛηa din beni n gura ka taɣiri bihi zaη chaη dan doo 
kundi minimirisiti doo.  

- Timiya bihi mini laamba yaa ka yara ka tahiri ban mirisiri bihi tiri doo toon’ daanima sani, ni di  
barinanima ni nyɛ shɛli. 

- Kpaηsimiya nanima ni sokam ka bɛ yihiri ban tooi zandi bihi daη ti doo bee m-mirisi ti doo polo 
ni bibila gↄlibu, n-ti zaligu kpaηsiriba ka zaligu ni tooi diba.  

- Sↄnsimiya bi’ shɛba bɛ ni mali tiri doo ka o na pↄro bee m-mirisi ti doo ni bibihi gↄlibu balibu kam 
ka bɛ ni tooi yihi ban niηba laa maa polo ni ka zaligu diba. 

- Kpaηsimiya zalkpana yili nima ni zalkpan’kpaηsiriba ka bɛ mali zal’shɛηa din pun beni n guri bihi 
ni bihi doo dan kundi nti pahi bihi mirisi ti doo ka di tooi zaη tum tuma.  

- Bolimiya yɛli ka di zani nima ka bɛ bↄ binbↄra zaη jɛndi lala niriba zaligu dibu polo nti pahi 
biɛh’suη bↄ n-ti bi’shɛba bɛ ni mirisi ti doo bee daη zaηↄ ti doo ηↄ  

- Kpaηsimiya tiηgbani kpamba ni iɛhigu asanzalinima zaη jɛndi laɣim gbaai n-tuhi kari bia dan doo 
kundi mini mirisi ti doo.  

- Teemiya kalinima mini adiini kpamba nti pahi politisa nima ban kperi zaani zaligu fukumsi 
nindiba mni tuunbe tumdiba sunsuuni ni bɛ bi che ka zaligu di tuunbetumdiba ηↄ nyɛla tuumbɛri 
taali.  

Yaɣili Anahi: Bihi hachinima zan jɛndi bihi zubu 
 
Zalikpaη pala: 

 Gbaηsabila fukumsi zaligu zaη chaη bihi hachinima mini biɛh’ suη polo (ACRWC): lahibachuri 
pihita yini ka 

 Gana bihi zalikpna buku (GCA): yaɣili ayↄbu (ata) 

 Gana ninsalinima zubu zalikpani (GHTA): yaɣili yini, ayi, ata, anahi, anu, ayↄbu, awↄi, pia ni yini, 
pishi ayika, pihita ni apↄin 

 
TƆƔINƆ 

Hachi Gubu zaη Jɛndi bihi zubu 
Lala zalikpani ηↄ be lahibachuri ni. ACRWC lahabichuri pihita yinika (yinia) puuni, ka GCA yaɣili ata 
ni GHTA yaɣili ayi zani ti li. Di taɣiri bihi ka cheri kↄhibu kamani biηkↄhira la zaη ti nira kam, hali ni 
bɛ laamba, bee ban su bɛ fukumsi ka di nyɛla bɛ yurilim ni bee yoodara ka bɛ niη ba. 

Ninsalanima kↄhibu, mini bihi zubu, nyɛla din kuli nyɛ yɛlimuɣisir’ titali ti Gana bↄbili ηↄ na, 
tiηgbana puuni mini di tintarisi zaa. Gana gomnanti fukumsi kpambala ηun su salo, bihi ni Ʒinɛli 
biɛh’suη gubu wuhi o nia zaη chaη o tuhi kari ninsalinima zu n-kↄhi Gana ηↄ yuuni 2022 zaη chaη 
2026 (p. 2) ni ‘Gana ηↄ n-nyɛ pilli shee, ni sↄdaa, ni biɛhigu shee dabba mini paɣiba ni bihi nyari 
fukumsi biɛri zaη jɛndi fukumsi tuun’ kpɛma mini maηa kↄhibu bee zaη maηa pa tahipↄη daabilim 

ni be.’ Dini (p. 3) di lahi wuhi ni vaabu pihiyↄbu kↄbiga puuni bihi ban be nyↄηni volta kuliga yaɣi 
n-tumda zaa nyɛla ban daa zaη yoodara mini kiηkansi zu shɛba chaη. 
 
Bihi Zu N-kↄhi kahigibu 
Zaη yi GHTA yaɣili tuuli zalikpana ni, bihi zu n-kↄhi sↄya ni nyɛηa n-nyɛ: Tuma kpuɣibu yoodara, 
yolim gorim, daabilim bee a tↄhigi bia ηun na bi paai yuun’ pishi ayi ka. Ni zaη tahi luɣa pam, 
kamani zaη ti kↄhibu, zaη paη zaη zali tuma tumbu zaa nyɛla ti ni boli shɛli bia zubu din dee yi nyɛ 
yoodara sↄya ka a zaη yↄhim o. GHTA zaligu yaɣili anu neeya wuhi ni yↄhim gↄrima ηↄ ni tooi nyɛ 
paasinja loori bee maηmaηa loori kpɛrili, tiηgbanni, bee pↄhim zuɣu, bee kↄm ni. N-lahi pahi, di 
bi kpa ni lala niηsim niηla Gana bee di tintarisi. Di mii bi kpa ni di nyɛla balima, bee kinkansi, bee 
yↄhim, yoodara ka bɛ zaη sabi bihi maa nina ni n-zaη ba ti tumdi kinkansi tuma bee hali n-kↄhiba. 
Bia zubu ni tooi niη ka di nyɛ bia maa yurilim bee ka di pa o yurilim ni o fukumsinima.  

Gana ti tooi nyɛ bia zubu tumtumsa ηↄ luɣa pam ni yɛla pam ni: 
Bihi pam beni ka bɛ zuba bɛ yanima nti bahi kulipali tinsi ni ni bɛ gbahiri zahim, dibaabahindi Volta 
kuliga yaɣili. Di ni, ban niηdi ba yoodara chani ni ηↄ nyɛla ban mↄndi bɛ ni kuli yɛn niη shɛm ka bɛ 
mulichi nuu tↄ bɛ noli. Lala bihi bi’ shɛba ban zu n-chaη ηↄ nyɛla ban tumdi tuma hawa gbaliη 
luɣ’shɛηa polo din mali barina. Bɛ naan yi chɛmi ka lala bihi ηↄ yihiri zahim balibu ban be bɛ awule 
lansi puuni, ka viligiri lansi mihi din gↄhi ti’wula. Bihi ηↄ nuhi n-tooi tumdi lala tuma ηↄ. Saha 
pampam ni, bɛ bi vihiri pↄi gba ni bɛ nya bihi ηↄ mi kↄduɣili bee bɛ Ʒi. Di ni naɣi nyɛ shɛm nyɛla, 
bɛ kↄdili malila anfaani zaη ti bɛ zahim gbahibu, lala zuɣu bɛ bↄrila lala. Hali kulipali tinsi pam beni 
ka bɛ ηmari bihi zuɣuri niηdi kulisi ni dama bɛ tila yid ani bia Ʒim ni tooi che ka bɛ nya zahim pam 
n-gbahi. 

Gana ηↄ, bɛ tooi zuri bihi n-ti diri tiim ka maani tiηgbana, ni kookoo puuni kↄbu, ni bee hali n-niη 
yinsituma ni. Bipuɣinsi, bihi ban yi fara zuliya ni, bi’shɛba laamba ni che n-labi nti pahi kpibisi ban 
nyɛri sↄηsim bɛ daη sani nyɛla barina zaη jɛndi lala ηↄ polo.  

Bi’kↄhigu Gana puuni nyɛrila kpaηsibu din nyɛ Ʒinɛli ni daabilim yala, nti pahi kali din nyɛ bia be 
zaη ti wumsibu o daη so sani. Yɛlimaηli, bihi bɛ zoora bɛ laamba sani, naɣila bɛ dↄɣiba sana bee 
bɛ ni mi shɛba. Laamba zan bihi n-niη shɛba nuuni nyɛla din yↄli.  dimbↄηↄ cherimi ka bihi zubu 
niη alaha, dibahibahindi tiηkpansi din be bↄba ηↄ, ka bɛ zaηdi bihi chana luɣ’shɛηa, ka di ku nyɛla 
Ʒiri alikaulinima ka bɛ tira n-jɛndi bɛ dahinshɛli aliheirinima, bee hali n-daba bɛ fara laamba sani. 
Bi’shɛba laamba tooi daariba ni bɛ chaη bↄ liɣiri fↄna ni bee tiηduya ka di sↄη daη maa. Shɛba  gba 
yi bɛ tiηkpaηsi ni tahima zaη chaη bɛ biɛh’suη polo. Din yoli di zaa ni nyɛ alikaulinima lↄbu, kamani 
bihi gↄli yↄri zaη ti bɛ daηsi, amaa lala bɛ tooi niηda. Ashee, bɛ zurila bihi ηↄ, bilimtali, bɛ 
dahinshɛli, ni din dii gam sariya, bɛ nyavuli. 
 
Poloni Yihibu Tali 
Ƞun kam nya bihi zubu shahira bee m-mali di lahibali tumi ni o yihili polo. Bɛ yihili polo ni tooi 
tahi zaligu dibↄ bee jariyaari duu kpɛbu (di yi kuli bɛ yuui chir’pia ni ayi), bee dibaayi maa zaa. Ƞↄ 
nyɛla din doli GHTA zalikpana yaɣili ayↄbu puuni. 

Di nambↄɣu maa nyɛmi, Gana niriba, nti pahi luɣu niriba, nyɛla ban ka zaɣa ni bihi zubu poloni 
yihibu. Bɛ shɛba zorila dabiɛm ni ban zura ηↄ ti niηba gamↄ bee n-zↄri ni bɛ ti tum ba tuumbiɛri. 
Bɛ shɛba bɛ jɛ ni bɛ nya wahala shɛli din be di polo yihibu puuni (saha waɣinli guhibu, bↄhisi labi 
bↄhi, ni din pahi) bee bi’shɛba bɛ ni zu ηↄ hachinima ti Ʒi bɛ zuɣu, saha bɛ ni tooi cheri bɛ yulibu 

niηdi ban yihiri zuriba ηↄ poloni. Shɛba na kuli bɛ mi bɛ ni yɛn nya sↄ, lala ηↄ yi tiniη. Niriba bela 
bɛ yara tiri bi’shɛba bɛ ni zu ηↄ, dama bɛ bi mi ni bihi ηↄ bↄri sↄηsim bee n-nya ka bɛ hachi ka bɛ 
zuɣu. Bahigu, fukumsi shukpeeni zaη jɛndi bihi zubu poloni yihibu milinsi kalinsi na galisiya pam.    
 
Poloni Yihibu Sↄya 
 Ƞuni n-ni tooi yihili poloni? 
GHTA yaɣili awↄi puuni, sokam ni tooi yihi bi’kↄhigu poloni: niηvuɣu sↄ ηun mali di lahibali bee bɛ 
ni zu sↄ. Di yɛlimaηli, di yi nyɛla bɛ ni zu sↄ maa nyɛla bia, sↄ kamani o zↄ ni tooi belↄ bee n-sↄη o. 
 

 Luɣudini n-nyɛ di polo yihibu ni? 
GHTA yaɣili ayↄbu wuhiya ni din tooi yi polo pirinsi sani, tuma duu din zan ti daadama hachinima 
mini sariya karibu, Ʒinɛli biɛh’suη bↄ nti nima. Biɛhiguni zaligu sↄndiba, bee sabiila Ʒinɛli laɣingu 
din mali dihitabili. GHTA yaɣili awↄi pii shɛhira ni bɛ doli tuma duui din bɛ  ni zu sↄ ηↄ be(hali di yi 
nyɛla saha bela ka o yin be dini) bee ηun zura ηↄ ni be shɛli bee zubu ηↄ ni niη luɣushɛli.  

Pirinsi duu bↄbu niη alaha, paɣibu m-bↄηↄ zaη ti bɛ benibu ti tiηkpaηsi ni, tiηgbani tuma duri din 
pahi bↄbu shee din nyɛla di mali wahala. Di daa yↄli, fukumsi tuma zaη jɛndi daadama hachinima 
mini sariya karibu n-ti pahi Ʒinɛli biɛh’suη bↄ nti nima malila ban za bɛ zaani ti tuduu bee ti 
tiηkpaηsi ni, bɛ nyɛla niriba ni dii bɛ mi shɛba. Niriba pam bɛ mi gba ni ti ni kali tiηgbani tuma 
du’shɛηa ηↄ gba nyɛla anni tooi zaη bihi zubu lahibaya tahi. Bɛ yi di mi, bi naanku tooi nya bɛ bↄbu 
shee gↄrim liɣiri. Tangali mi’kpeeni gba kani n-nyɛ yↄli ka bihi zubu lahibaya ni tooi yipolo. Din 
pahira, tuma duri maa maηmaηa ka binbↄra kpema di yɛn sↄη n-vihi di lahibaya zuɣu. Di bahigu, 

bɛ tooi yɛri ban zaηdi di lahabaya na ni bɛ ka bɛ ni yɛn niη shɛm ka wuhiba bahi Ʒinɛli sabiila 
laɣingunima ban mali niηmↄhi bɛ tiηkpaηsi ni.  
 

 Bↄ n-tu poloyibu? 
Kamani tuumbiɛri taya kam, di niη talahi ni lahibali kam din be din niη puuni, saha dini, luɣudini, 
wula ka di niη, ηuni n-niη ni ηuni ka bɛ niη. Di yi niη ka lahibali ti pirinsi, piringa maa yɛn daηmi 
vihi ηu n tiri lahibali ηↄ ni ηun kam pahi di puuni, kamani shɛhira dira, din yi GHTA yaɣili pia ni yini 
ni. Lahibali kam yɛn sabimi niη kundu ni, ka yaali nti bɛ ni zu sↄ ηↄ. 

Di n ambↄɣu maa nyɛma, pirinsi tuma duri din be ti Gana tuduu yaɣili ηↄ dii yi ka biɛh’suη shee 
din che ka bɛ ni tooi vihi bi’zura ηↄ kami bia-zↄ simↄ tali din gba ni tooi liri bɛ daashili. Pahigu, 
pirinsi bela n-bↄhim lala vihisi ηↄ niηbu. Bɛ pam bi mi bɛ ni yɛn gbubi bi’shɛba bɛ ni zu ηↄ shɛm, 
shɛhira shɛli din tu ni gu nti pahi bɛ ni yɛn sabili shɛm sↄη ka di ti tooi di sariya kootu ni. 
 
Di ni Tahiri Shɛli na 
 Zaη ti bi’shɛba bɛ ni zu 
Bi’shɛba bɛ ni z utu ni bɛ mi bɛ hachinima zuɣu, alaafee bomma tibu di yi kamaata, ka zaη ba niη 
gulinsi shee bɛ yi bↄra gulinsi. Zaη yi GHTA yaɣili pia ni yini puuni, di nyɛla talahi ti pirinsi  ni bɛ 
yɛli bihi maa di nit u shɛm ka sↄηsi zaη chaη di polo. Zaη yi GHTA yaɣili pishi ayika puuni, bi’zura 
gba malila hachi ni bɛ nya sↄηsim zaη jɛndi bɛ labi zooi mini bɛ biɛhigu puuni labi kpe. Di ni tooi 
nyɛ liɣiri sↄηsim din yɛn kpaηsi bɛ biɛhigu. Lala n-nyɛliIn kamani tabiibi sↄηsim gba beni, ηmahinli, 
tuma nyɛbu bee baηsim pariga bↄhimbu zaη yi di nyaaηa. Di laɣimbu zaa, buɣisibu kam kpuɣibu 
tu ka di dolila bia maa ni bↄri shɛli.  

Di nambↄɣu maa nyɛma, liɣiri mini daadam binbↄra kalinsi zuɣu, di niη tↄm pam ka shɛli kam, bee 
tiηkpaη shɛηa puuni, sↄηsim zaligu shɛli kani n-tiri bi’zura ηↄ. Bihi gulinsi shee gba nyɛla bela, 
ηmahinli, zaɣa yini kↄηkↄ m-be ti Gana tuduu bↄbili ηↄ na. din zuɣu, labi bↄ biɛhigu sↄya kuli zami 
n-ti Ʒinɛli saabiila sutura bee ninyinↄ kamani ti tiηkpan’nanima. Amaa, din bↄηↄ zaa nyɛla saha 
biɛla ka saha kam di bi saɣiritir’ yɛlbↄra din pun beni, kamani di ni nyɛ tuma tumbu mini ku liɣiri 
niη di tumani. 
 

 Zaη ti ban zura ni ban pahi zubu ηↄ puuni 
Daadam kↄhigu, ni bihi zubu maηmaηa, nyɛla alahichi. Zaη yi GHTA yaɣili ayi, at ani Anahi, ninsala 
kam ηun zu o ninsala kpee, n sↄηdi baη zura ηↄ, bee n mali bɛ ni zu shɛba ηↄ tumda mali Sarika 
fukumsi yumaa anu, di yi kuli bi galisi. Din bↄηↄ wuhirimi ni di saɣiya ni ηun be dini bee m-be di 
sunsuuni mali taali. Yɛla m-bↄηↄ, kamani ηmahinli, di yi niη ka a zaη sↄ na ni bɛ ti zu (laamba gba 
ni tooi niη din bↄηↄ), m-bↄ soya, n-saɣiti bee n-zaη bɛ ni yɛη zu sↄ ηↄ n-gↄ n-chaη, m-bↄ biɛhigu 
shee, bi’zurigu ηↄ zaη yi luɣili kam bee n-sabi bee saɣiti yɛltↄɣa shɛηa zaη jɛndi daadam kↄhigↄ 
polo. 

Bin shɛηa din kaɣiliri bihi zubu zabbu zuɣu Gana puuni n-nyɛ fukumsi zaligu din pun beni bi tooi 
mali tumdi tuma anti pahi bi tooi che ka zaligu diri ban zura ηↄ. Di na nyɛla din yoli ni kↄhigↄriba 
ηↄ zaη bɛ Ʒinɛli tali tiηkpasi puuni bee bɛ politisa milinsi n-che ka bɛ bahi bɛ fukumsi din di yɛn 
diba. Di nambↄɣu nyɛmi, lala biɛhigu ηↄ nyɛla faɣari diriba ni kpaηsi shɛli bee yɛli ka di zani nima 
zaashee. Fukumsi zaη jɛndi shɛhira din ku tooi zani n-tum kootu ni (yulimi kahigibu din be Bↄ n-
tu poloyibu) gba nyɛla din be bɛ ni zilisi shɛba daadam kↄhigↄ. Din bahindi amaa ka zaa, bↄɣilↄri 
gba be fukumsi zalisi din pun beni, zaη jɛndi deebu soya maηmaηa ni, ka kↄhigↄriba mali tumda.  

PAHIGU MINI TↃƔINO ZAȠ TUM TUMA  

- Baηsimiya niriba, bin’ shɛηa bɛ ni mali zuru bihi. 

- Kpehimiya laamba suhuri ni, barina din be bia zan ti wumsibu daη mini zↄ’nima sani. 

- Timiya zamaatu lahabali zaη chaη bihi zubu talahinima, ni di zaligu fukumsi zaη jɛndi bihi zubu 
poloni yihibu. 

- Kpaηsimiya tiηgbani tuma duri ban deeri lahibali zaη jɛndi bihi zubu, ka di yi poloni nti zamaatu 
ka sokam ban di yɛla. 

- Bↄmya tangali mi’kpeeni shɛli bihi zubu lahabali ni tooi ti ka ka yori.   

- Wuhimiya tiηgbani zazaaniba ka be kpaηsi zↄsili nti pahi shɛhira laɣimbu bɛ mini bihi sunsuuni, 
kamani bi’kↄhigu polo. 

- Kpaηsimiya zaligu fukumsinima ka bɛ mali zalisi din pun bɛni tumdi tuma din yɛn gu ka taɣi bihi 
ka che bi’kↄhigu.  

- Bↄlimiya yɛli ka di zani nima ka bɛ sↄηsi binbↄra n-ti tiηgbani tuma duri ban che ka zaligu diri 
bi’zuriba ηↄ ka lahi bↄ biɛh’suη ni maligu n-ti bɛ ni zu ηↄ. 

- Kpaηsilmiya tuma duri ban labiri bↄri biɛh’suη tiri bi’shɛba bɛ ni zu, ban nyɛ ban tiriba biɛhigu 
shee, bindirigu, alaafee bↄ n-ti, neenyara, malizani, ni din kam pahi. 

- Tuhimiya faɣiri dibu fukumsi zalikpaηsiri sunsuuni saha kam.  
 



 

YƐRINTOLI MOLO DAADACABILA 
 

Tuma duu din yɛn sↄη n-moli kundi ηↄ ni Ʒiri lahiba’ shɛli, din yɛn kpaηsi milinsi ni bihi 
hachinima jilima tibu, salo puuni n-nyɛ, yɛrintoli daadakabili, dibahibahindi ηa n-dↄ gbunni ηↄ: 

 
YIȠA DUNDↃȠNI TOONTIBↃ YƐRINTOLI ADAKA TUMADUU - GUSHEGU 

FM 94.7 MHz 
Yee zaη ti ban ka yee 

 
 

Ban su di fukumsi:  

Pan African Organisation 
for Research and 

Protection of Violence on 
Women and Children 

(PAORP-VWC) 
 
 
 

 
Ban sↄηda ka di tumda: 

Kinderrechte Afrika e. V. 
(KiRA) and German 

Ministry for Economic 
Cooperation and 

Development (BMZ) 
 
 

TAACHI: 

Salo yee duhibu kpaηsibu 




